
JACINT VERDAGUER (1845-1902)

La nacia poeto kataluna naskigis en la vilago Folgueroles, apud
Vich, filo de humilaj kamparanoj. Li lernis en la Pastra Seminario
de Vich, kaj farigis pastro en 1870. Jam kvin jarojn antaiie, li estis
atinginta e la Floraj Ludoj en Barcelona sian unuan premion,
kiun li iris akcepti kamparane vestita kaj kun la “barretina”, an-
tikva kataluna kapkovrajo. De post sia unua poemo, 1li sencese
verkis literaturajojn. En 1872, celante resanigon, li farigis pastro
de unu el la Sipoj de la “Transatlantika Kompanio”. Dum siaj
marvojagoj 1i konceptis la poemon “Atlantido”, kiu aperis en 1877,
lasante la poeton konsekrita. Atinginte resanigon, li finis siajn
marveturojn kaj restis kiel pastro en la palaco de la Markizo
de Comillas. En 1886 aperis la dua epika poemo de Verdaguer
“Canig6”. Kiam li estis en plena gloro, en plena triumfo, komen-
cigis por la poeto epoko de akraj intimaj Cagrenoj. Li forlasis la
markizan palacon. La ekleziaj aiitoritatoj translogigis lin al la pre-
gejo de La Gleva. Oni e¢ malpermesis al li la iutagan diservon.
En tiu epoko, li verkis unu el siaj plej belaj libroj “Floroj de
la Kalvario”, multajn mistikajn poemojn kaj e serion de artikoloj
“En propra defendo”, sur Barcelona jurnalo, defendante sin kon-
traii siaj malamikoj. Pri tiu epoko de la vivo de la poeto naski-
gis multaj legendoj kaj la popola fantazio multe sin okupis pri
li. Ju pli da jaroj forpasas, des pli rezultas el Cio la konkludo
ke la granda poeto kataluna, kiel multaj aliaj similaj spiritoj, ne
sciis adaptigi al la realaj kaj prozaj aferoj de la vivo, kaj liaj
puraj flugiloj falis sur la koton de la tero Cirkaiiata de la amo de
la popolo, 1i mortis kun rezignacio de sanktulo en la “Vila Joa-
na” en Vallvidrera, apud Barcelona, la 10 de Junio de 1902. Lia
enterigo estis populara demonstracio partoprenata de miloj kaj
miloj da personoj. Pri la tragedio de “Pastro Verdaguer” verkis
faman dramon (“La mistikulo”) la kataluna aiitoro Santiago Ros-
sinyol. Kiel memorigo al la alta poeto, staras monumento en Bar-
celona, e la Gran Via Diagonal.

El é&iuj verkoj de Verdaguer, mistikaj, religiaj, patriotaj, pri
tradicioj, k. t. p. distingigas la du aluditaj poemoj “Atlantido”
kaj “Canigd”.

La “Atlantido” estas epika poemo, laii la greka maniero, kon-
sistanta el 2.590 versoj, dispartigitaj en enkondukon, dek kantojn
kaj epilogon. La poeto kantas la enfundigon, &e la Atlantika Ocea-
no, de la antikva kontinento nomata Atlantido, logata de la rego
Atlas kaj lia edzino Hesperis kaj iliaj filoj Atlantoj ati Titanoj,
kiuj pretendis grimpi al la ¢ielo kaj sentronigi Dion, kiu, por
puno, enfundigis la kontinenton en la fundon de I’ maro. Tri
temojn kunfandas en unu solan argumenton la genio de Verdaguer:
la enfundigon de Atlantido, la agojn de Herkuleso kaj la eltrovon
de Ameriko. Tiu-&i poemo estas tre originala. Gia inspiro ne

estas Eerpita en verkoj de antaliaj poetoj. Nuraj aludoj en dialo-
go de Platono pri la enfundigo de Atlantido suficas por ke nia
poeto starigu sian konstruajon. Oni riproéis ke Verdaguer faris
poemon “geologian”. Sed la poezio kuSas en &io, kaj la Verdaguera
poemo estas, en lasta okazo, kolosa kantado pri la Naturo en giaj
gigantaj manifestigoj.

Se la poemo “Atlantido” havas karakteron, por tiel diri, uni-
versalan, sciencan, mitologian, la poemo “Canigé” havas karak-
teron nacian kaj kristanan. En la dek-du kantoj kaj epilogo de
tiu poemo, kiu en kelkaj rilatoj e superas la “Atlantidon”, estas
rakontataj la rekonkero kaj fondigo de la kataluna patrujo. La
poeto kantas la belecojn de la montaro Canigd, la €armon de la
regino de la nimfoj “Flordenego”, la ensoréon de la juna kavaliro
Gentil, la heroajn agojn de la grafoj Tallaferro kaj Guifre, la
virton de la episkopo Oliva, la finon de la regno de la nimfoj,
la fondigon de la monahejo de Sant Marti de Canigdé kaj resume
la unuajn tempojn de la kataluna nacio, “apogita al la Pireneo, kun
la piedoj en la maro kaj la frunto en la ¢ielo”. La poemo “Canigé”
estas plena de ri€aj kaj fantaziaj priskriboj. Gia bela stilo, la
varieco en la temoj kaj e¢ en la versaj formoj, allogas ankoraii
pli ol &e la “Atlantido”.

Pli ankoraii ol pro lia karaktero de poeto epika, patriota, mis-
tika, oni Satas la poeton Verdaguer pro la filologia valoro de liaj
verkoj. Verdaguer brilas ne nur pro la alta inspiro de siaj poe-
moj, sed ankaii pro la ri¢aj esprimoj kaj leksikono kiujn li erpis
el la popolo, gardinta ilin dum tri jarcentoj da lingva dekadenco.
Post Verdaguer, la kataluna lingvo rajte reprenas sian econ de
lingvo literatura. Kaj prave en la modernaj tempoj oni donis al
la renaskiginta kataluna lingvo la alnomon “lingvo de Verdaguer”.

Bibliografio: Ekzistas multaj eldonoj de Verdaguer, ¢u de
apartaj verkoj, ¢u de la plena verkaro. Kelkaj el liaj verkoj estas
tradukitaj en diversajn lingvojn. Rimarkinda estas la monumenta
eldono de “Atlantido” en la originala lingvo, kun ilustrajoj. La
popola eldono de la plena verkaro de la poeto, farita okaze de
la starigo de lia monumento, estas dividita en 27 volumojn:

I. I’Atlantida—II. Idilis i cants mistics.—III. Montserrat.—
IV. Caritat.—V. Canigé.—VI. El somni de Sant Joan.—VII. Ex-
cursions i viatges.—VIII. Patria—IX. Dietari d’un pelegri a Ter-
ra Santa.—X. Jestis Infant. Bethlem.—XI. Jesfis Infant. La fugida
a Egipte.—XII. Jesfis Infant. Nazareth.—XIII. Roser de tot I’any.
—XIV. Veus del bon pastor.~XV. Sant Francesc—XVI. Flors
del Calvari—XVII. En defensa propia—XVIII. Santa Euliria.—
XIX. Aires del Montseny.—XX. Flors de Maria.—XXI. Nerto.
Cantic dels cantics.— XXII. Eucaristiques. — XXIII. Al Cel.—
XXIV. Rondalles—XXV. Folk-lore.—XXVI. Discursos. Articles.
Prolegs—XXVII. Cantics.

